
Монгол Улсын Их Хурлын 2019 оны хаврын ээлжит чуулганы 
Төрийн байгуулалтын байнгын хорооны 6 дугаар сарын 
18-ны өдөр /Мягмар гараг/-ийн хуралдааны 

товч тэмдэглэл

Төрийн байгуулалтын байнгын хорооны дарга С.Бямбацогт ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 11 гишүүн ирж, 57.8 хувийн ирцтэйгээр хуралдаан 15 цаг 53 минутад Төрийн ордны “Их Эзэн Чингис хаан” танхимд эхлэв. 

Тасалсан: О.Баасанхүү, Б.Наранхүү, Л.Оюун-Эрдэнэ, Д.Эрдэнэбат, Ж.Эрдэнэбат.

Нэг. “Ажлын хэсэг байгуулах тухай” Улсын Их Хурлын тогтоолын төсөл / Монгол Улсын Үндсэн хуульд оруулах нэмэлт, өөрчлөлтийн төслийг хоёр, гурав дахь хэлэлцүүлэгт бэлтгэх үүрэг бүхий/ 
Хуралдаанд Төрийн байгуулалтын байнгын хорооны ажлын албаны ахлах зөвлөх Ж.Бямбадулам, референт Б.Золбоо нар байлцав.
Хууль санаачлагчийн илтгэлийг хууль санаачлагч, Улсын Их  Хурлын гишүүн Д.Лүндээжанцан танилцуулав.

Байнгын хорооны дарга С.Бямбацогт “Ажлын хэсэг байгуулах тухай” Улсын Их Хурлын тогтоолын төслийг уншиж танилцуулав. 
Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

С.Бямбацогт: 1.Монгол Улсын Үндсэн хуульд оруулах нэмэлт, өөрчлөлтийн төслийг 2, 3 дахь хэлэлцүүлэгт бэлтгэх үүрэг бүхий ажлын хэсгийг Улсын Их Хурлын тогтоолоор байгуулах нь зүйтэй гэсэн томьёоллоор санал хураалт явуулъя. 

Зөвшөөрсөн:                        12
Татгалзсан:                           1
Бүгд:                                     13
92.3 хувийн саналаар дэмжигдлээ.

Ажлын хэсгийн ахлагчаар Улсын Их Хурлын гишүүн Ө.Энхтүвшин, гишүүдэд Улсын Их Хурлын гишүүн Ж.Батзандан Л.Болд, С.Бямбацогт, Д.Лүндээжанцан, Ж.Мөнхбат, Ц.Мөнх-Оргил Х.Нямбаатар, Ц.Нямдорж, Д.Оюунхорол, Л.Оюун-Эрдэнэ, Я.Санжмятав, Г.Солтан, Д.Тогтохсүрэн, Д.Эрдэнэбат нар орж ажиллахаар тогтов.
Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 58 минутад хэлэлцэж дуусав.

Хоёр. Дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төсөл
Хуралдаанд Төрийн байгуулалтын байнгын хорооны ажлын албаны ахлах зөвлөх Ж.Бямбадулам, референт Б.Золбоо нар байлцав.
Улсын Их Хурал дахь Монгол ардын намын бүлгийн дарга, Улсын Их Хурлын гишүүн Д.Тогтохсүрэн Дэд хорооны бүрэлдэхүүнд өөрчлөлт оруулах тухай саналаа танилцуулав.

Байнгын хорооны дарга С.Бямбацогт “Дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг уншиж танилцуулав. 

Тогтоолын төсөлтэй холбогдуулан Улсын Их Хурлын гишүүдээс асуулт, санал гараагүй болно.

С.Бямбацогт: “Дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг чуулганы нэгдсэн хуралдаанаар оруулж, батлуулах нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:                        12
Татгалзсан:                           2
Бүгд:                                     14
85.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Тогтохсүрэн Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 10 минут үргэлжилж, 19 гишүүнээс 14 гишүүн ирж, 73.6 хувийн ирцтэйгээр 16 цаг 03 минутад өндөрлөв.


 Тэмдэглэлтэй танилцсан:

 ТӨРИЙН БАЙГУУЛАЛТЫН БАЙНГЫН 

 ХОРООНЫ ДАРГА






С.БЯМБАЦОГТ

 Тэмдэглэл хөтөлсөн:

 ПРОТОКОЛЫН АЛБАНЫ ШИНЖЭЭЧ



П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ 
 ТӨРИЙН БАЙГУУЛАЛТЫН БАЙНГЫН ХОРООНЫ 6 ДУГААР САРЫН 18-НЫ
ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Бямбацогт: Улсын Их Хурлын гишүүдийнхээ энэ өдрийн амгаланг айлтгая. Байнгын хорооны гишүүдийн ирц бүрдсэн байна. Ирвэл зохих 19 гишүүнээс 11 гишүүн хүрэлцэн ирж, ирц 63.2 хувьтай боллоо. Байнгын хорооны хуралдааныг нээснийг мэдэгдье. 
Байнгын хорооны хуралдаанаар хэлэлцэх асуудлыг танилцуулъя. 

1.Монгол Улсын Үндсэн хуульд оруулах нэмэлт, өөрчлөлтийн төслийг 2, 3 дахь хэлэлцүүлэгт бэлтгэх ажлын хэсэг байгуулах тухай асуудал. 

2.Дэд хорооны бүрэлдэхүүнд өөрчлөлт оруулах тухай гэсэн хоёр асуудлыг хэлэлцэнэ. 

Хэлэлцэх асуудалтай холбогдуулан саналтай гишүүд байна уу. Алга байна. Хэлэлцэх асуудлаа баталъя. Хэлэлцэх асуудалдаа оръё. 

Монгол Улсын Үндсэн хуульд оруулах нэмэлт, өөрчлөлтийн төслийг 2, 3 дахь хэлэлцүүлэгт бэлтгэх ажлын хэсэг байгуулах тухай асуудал. 

Үндсэн хуульд нэмэлт, өөрчлөлт оруулах журмын тухай хуулийн 12.2-т төслийг хуралдаанд оролцсон гишүүдийн 2/3-оос доошгүй саналаар хэлэлцэх нь зүйтэй гэж үзвэл Улсын Их Хурал төслийг хоёр, гурав дахь хэлэлцүүлэгт бэлтгэх ажлын хэсгийг хууль санаачлагчийг оролцуулан байгуулж болно гэсэн байгаа. 

Ингээд та бүхэнд ажлын хэсэг байгуулах төслийг уншиж танилцуулъя. 

Монгол Улсын Их Хурлын тогтоол, Монгол Улсын Үндсэн хуульд оруулах нэмэлт, өөрчлөлтийн төслийг 2, 3 дахь хэлэлцүүлэгт бэлтгэх ажлын хэсэг байгуулах тухай. 

Монгол Улсын Үндсэн хуульд нэмэлт, өөрчлөлт оруулах журмын тухай хуулийн 12 дугаар зүйлийн 10.2 дахь хэсэг Монгол Улсын Их Хурлын тухай хуулийн 43 дугаар зүйлийн 43.1 дэх хэсгийг үндэслэн Монгол Улсын Их Хурлаас тогтоох нь.

1.Монгол Улсын Үндсэн хуульд оруулах нэмэлт, өөрчлөлтийн төслийг 2, 3 дахь хэлэлцүүлэгт бэлтгэх үүрэг бүхий ажлын хэсгийг дараах бүрэлдэхүүнтэй байгуулсугай. 

Ажлын хэсгийн ахлагч Ө.Энхтүвшин Монгол Улсын Их Хурлын гишүүн. 

Гишүүдэд Ж.Батзандан Монгол Улсын Их Хурлын гишүүн, Монгол Улсын Их Хурлын гишүүн Л.Болд, Улсын Их Хурлын гишүүн С.Бямбацогт, Улсын Их Хурлын гишүүн Д.Лүндээжанцан, Улсын Их Хурлын гишүүн Ж.Мөнхбат, Ц.Мөнх-Оргил Улсын Их Хурлын гишүүн, Х.Нямбаатар Улсын Их Хурлын гишүүн, Ц.Нямдорж Улсын Их Хурлын гишүүн, Д.Оюунхорол Улсын Их Хурлын гишүүн, Л.Оюун-Эрдэнэ Улсын Их Хурлын гишүүн, Я.Санжмятав Улсын Их Хурлын гишүүн, Г.Солтан Улсын Их Хурлын гишүүн, Д.Тогтохсүрэн Улсын Их Хурлын гишүүн, Д.Эрдэнэбат Улсын Их Хурлын гишүүн. 
2.Монгол Улсын Үндсэн хуульд оруулах нэмэлт, өөрчлөлтийн төслийн эхийг баригчаар .Лүндээжанцанг томилсугай. 

3.Ажлын хэсэгт мэргэжил арга зүйн туслалцаа үзүүлэх ажлын дэд хэсгийг хавсралтаар баталсугай. 

Хавсралтыг танилцуулахгүйгээр явчих уу. 

4.Үндсэн хуульд оруулах нэмэлт, өөрчлөлтийн төслийн 2, 3 дахь хэлэлцүүлгийн бэлтгэлийг төлөвлөгөөнд заасан хугацаанд хангаж ажиллахыг ажлын хэсэг /Ө.Энхтүвшинд/ даалгасугай.

Энэ тогтоолын баталсан өдрөөс нь эхлэн дагаж мөрдсүгэй. Гэсэн ийм тогтоолын төслийг та бүхэнд уншиж танилцуулж байна. 

Тогтоолын төсөлтэй холбогдуулж үг хэлэх гишүүд нэрсээ өгнө үү. Алга байна. 

Тогтоолын төслийг баталъя гэсэн томьёоллоор санал хураалт явуулъя. Монгол Улсын Үндсэн хуульд оруулах нэмэлт, өөрчлөлтийн төслийг 2, 3 дахь хэлэлцүүлэгт бэлтгэх ажлын хэсгийг Улсын Их Хурлын тогтоолоор байгуулах нь зүйтэй гэсэн томьёоллоор санал хураалт явуулъя. 

Санал хураалт. Санал хураалтад 13 гишүүн санал хураалтад оролцсоноос 12 гишүүн буюу 92.3 хувийн саналаар дэмжиж байна. 

Тогтоолын төслийг дахиж уншиж танилцуулах уу. Шаардлагагүй биз дээ. Ингээд энэ асуудлыг чуулганы хуралдаанд оруулъя. 

Чуулганы нэгдсэн хуралдаанд Байнгын хорооны санал, дүгнэлтийг би танилцуулъя. 

Дараагийн асуудалд оръё. Дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг хэлэлцье. 

Улсын Их Хурлын тогтоолын төслийг танилцуулъя. Тогтоолын төсөл нь. Тогтохсүрэн дарга, Бүлгийн даргын микрофоныг өгье. 
Д.Тогтохсүрэн: Гишүүдийнхээ өдрийн амгаланг айлтгая. Улсын Их Хурлын Төрийн байгуулалтын байнгын хорооны Ёс зүйн дэд хорооны дарга Бямбацогт дарга Төрийн байгуулалтын байнгын хорооны дарга болсонтой холбогдуулаад Ёс зүйн дэд хорооны даргаас чөлөөлөгдөх хүсэлт гаргасан. Ёс зүйн дэд хорооны даргын асуудал яригдаж байгаа. Өнөөдрийн хурлаар бол Ёс зүйн дэд хорооны бүрэлдэхүүний асуудлыг манай Байнгын хороо хэлэлцээд Улсын Их Хурлын чуулганд оруулж Улсын Их Хурлаар даргаар алх цохиулах ёстой. Тэрний дараа даргыг сонгох юм. 
Одоо дэд хороо 9 хүний бүрэлдэхүүнтэйгээр 9 хүний бүрэлдэхүүнээс Улсын Их Хурлын гишүүн Тогтохсүрэн миний бие бүрэлдэхүүнээс гарч оронд Улсын Их Хурлын гишүүн Бадмаанямбуугийн Бат-Эрдэнийг оруулах саналыг албан ёсоор Төрийн байгуулалтын байнгын хороонд гаргаж өгсөн байгаа. 

Тийм учраас энэ учрыг Төрийн байгуулалтын байнгын хороо хэлэлцээд шийдвэл болох юм. 

Тийм учраас ийм хүсэлтийг гаргаж байгаа юм. Ёс зүйн дэд хорооны дарга би 5 сарын 10-нд бас өргөдлөө өгсөн байгаа. Ёс зүйн дэд хорооны даргын ажлыг хийх хугацаа жилийн хугацаа дууссантай холбогдуулаад 5 сарын 15-наас тасалбар болгон өргөдөл өгсөн. Мөн Улсын Их Хурлын гишүүн Тогтохсүрэнгээс Ёс зүйн дэд хорооны бүрэлдэхүүнд өөрчлөлт оруулах хүсэлтэй байгаа тул чөлөөлж өгнө үү гэсэн саналыг ирүүлсэн. 
Монгол Улсын Их Хурлын гишүүн Бат-Эрдэнэ Ёс зүйн дэд хорооны бүрэлдэхүүнд орох хүсэлтэй байгаа тул зохих журмын дагуу шийдвэрлэж өгнө үү гэсэн хүсэлтийг Улсын Их Хурал дахь Монгол ардын намын бүлгийн даргад ирүүлсэн юм билээ. Үүний дагуу бүлгийн дарга Тогтохсүрэн сая бас саналаа танилцуулсан. 

Үүнтэй холбоотойгоор Ёс зүйн дэд хорооны бүрэлдэхүүнд өөрчлөлт оруулах тухай тогтоолын төслийг та бүхэнд уншиж танилцуулъя. 
Монгол Улсын Их Хурлын тогтоол

Ёс зүйн дэд хорооны бүрэлдэхүүнд өөрчлөлт оруулах тухай Монгол Улсын Их Хурлын тухай хуулийн 7 дугаар зүйлийн 7 дахь заалт, 24 дүгээр зүйлийн 24.6 дахь хэсэг Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.4 дэх хэсгийг үндэслэн тогтоох нь. 

1.Улсын Их Хурлын гишүүн Дуламдоржийн Тогтохсүрэнг Ёс зүйн дэд хорооны бүрэлдэхүүнээс чөлөөлж Улсын Их Хурлын гишүүн Бадмаанямбуугийн Бат-Эрдэнийг Ёс  зүйн дэд хорооны гишүүнээр баталсугай. 

Энэ тогтоолыг баталсан өдрөөс эхлэн дагаж мөрдсүгэй гэсэн ийм тогтоолын төсөл байгаа. Тогтоолын төсөлтэй холбогдуулж үг хэлэх гишүүдийн нэрсийг авъя. Үг хэлэх гишүүн алга байна. 
Санал хураалт явуулъя. Дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг чуулганы нэгдсэн хуралдаанд танилцуулж батлуулах нь зүйтэй гэсэн томьёоллоор санал хураая. 
Санал хураалт. 

Санал хураалтыг 12 гишүүн дэмжиж, 85.7 хувийн саналаар тогтоолын төслийг дэмжиж байна. 

Ингээд санал хураалтыг хийж дууслаа. Дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг хэлэлцэж дууслаа. Чуулганы нэгдсэн хуралдаанд санал, дүгнэлтийг илтгэх гишүүнийг Тогтохсүрэн гишүүн танилцуулна. 

Ингээд өнөөдрийн хуралдаанаар хэлэлцэх асуудал дууссан тул Байнгын хорооны хуралдааныг хаасныг мэдэгдье. 
Чуулганы нэгдсэн хуралдаантай. Гишүүдийг чуулганы нэгдсэн хуралдаанд орохыг урьж байна. 


Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ



      
П.МЯДАГМАА 

